
704 Eduard Sthamer.

Eine gelegen nit ist, also daz wir yn zu dieser czijt1 nach 
uwer begerunge nit als folleclichen besenden noch be­
sprechen mögen, als wir gerne deden2; doch so hat er uns 
kurzlichen in syme offen brieve geschriben, daz er in der 
selben niederlage und geschiechte sere verdacht sij worden, 
und hat sich des gein uns3 verantwortet, daz er racz, dacz 
und wissencz dar ane genczlichen unschuldig sij, und daz 
yme die geschiechte getruwelich leid sij, als wir yme dez 
auch genczlich getruwen und geleuben4, und hoffen wir 
auch, daz er sich dar czu bewijsen und dun solle, daz uwer 
gnade und allermenlich mercklich sehen und erfinden solle, 
daz er dez verdechtniss unschuldig sij, als er sich dez auch 
mit syme eide vor deme hoichgeborn fursten, herczoge 
Bernhart, herczoge zu Lunenburg, uwern bruder, in gegin­
wortikeit dez hoichgeborn fursten hern5 Euprecht, palcz­
graven bij Eine etc. und herczoge in Beyern, etwie viel 
graven6, herren, rittere und knechte mit syme eide ge­
lutert und entschuldiget hait, als er uns das7 geschriben 
hait, und uwern gnaden daz auch wol wissentlich mag 
sin; und wanne er zum nesten bij uns zu lande kommen 
wirt oder unser frunde bij unser herren unser lant­
kurfursten komen werdent, so wullen wir nach uwer be­
gerde gerne mit yn dun reden daz beste, als verre wir 
ummer konnen oder mogen, also daz nieman anders an 
uns erfinden sal, wan daz uns solich jemerlich doitslacht 
und geschiechte getruwelichen swere und8 leid ist. Datum 
in die beatorum Petri et Pauli apostolorum sub sigillo 
nostre civitatis secreto.

6) ‘herre’ durchstrichen, darüber ‘graven’. 7) ‘das’ eingeschoben. 8) Die
Worte ‘swere und’ sind eingeschoben.

Burgermeistere und Bat zu Mencze.

3) Erzbischof Johann II. an die Stadt Mainz. 
[1400] Juli 7. Fritzlar.

Original, chart. litt. clausa, Siegel als Verschluss; 
jetzt abgefallen. Auf der Rückseite steht die Adresse: 
‘Den ersamen wiesen luten: Bürgermeistern und Bade zu 
Mencze, unsern lieben getruwen’.

Johann erczebischof zu Mencze.
Unsern gruss zuvor. Ersamen lieben getruwen. Als 

ir uns geschriben hait und abeschrifft solicher brieve, als 
der hochgeborne furste herczoge Henrich von Brunswig und

1) Die Worte ‘zu dieser czijt’ nachgetragen. 2) ‘als — deden’ 
eingeschoben. 3) Die Worte ‘des gein uns’ eingeschoben. 4) ‘als — 
geleuben* eingeschoben. 5) ‘herczoge’ durchstrichen, darüber ‘hern’.


